
Бул макалада Кыргызстандын айылдарындагы  

социалдык теңсиздиктин индикаторлору жана өзгөрүү 

багыттары анализденет. Калк арасындагы теӊсиздик 

маселеси көптөгөн социологиялык изилдөөлөрдө өзгөчө 

орунду ээлеп актуалдуулугун жоготпой келет. Жыл 

сайын, айрыкча айыл жергесинде  коомдук катмарла-

шуу  калк арасында айкыныраак байкалып атат. Кыр-

гызстандын калкынын жашоо шартын карасак, миса-

лы, турак-жай, сабаттуулук, билим, үй-бүлөдөгү тү-

шүнбөстүктөр, маалыматтык-технологияларды кол-

донуу, гендердик аспект боюнча  жана жаш бутүрүү-

чүлөрдүн ишке орношуусундагы мүмкүнчүлүктөр  сыяк-

туу көрсөткүчтөрдө ачык эле кээ бир дисбаланстар 

көрүнүп турат. Булар менен бирге айыл жергесинини 

инфраструктурасы шаарларга салыштырмалуу нача-

рыраак абалда экени баардыгыбызга маалым. Ошол се-

бептерден бул макалада социалдык теңсиздик маселе-

синин азыркы учурдагы коомдогу негизги көрсөткүчтө-

рүнө анализ жүргүзүлдү.   

Негизги сөздөр: аймак, жакырчылык, киреше, тү-

зүлүш, коом, катмар, статус, теңсиздик, теңдик, ин-

фраструктура.  

В данной статье анализируются основные инди-

каторы и направления изменений социального неравен-

ства в селах Кыргызстана. Проблема неравенства сре-

ди населения не теряет своей актуальности, занимая 

особое место во многих социологических исследова-

ниях. Ежегодно, особенно в сельской местности среди 

населения явно заметна расслоение между людьми. 

Если рассматривать уровень жизни населения Кыргыз-

стана, например, как жилье, грамотность, образова-

ние, недопонимание в семье, использование информа-

ционных  технологий, гендерный аспект, а также воз-

можности при трудоустройстве молодых выпускников  

открыто видны некоторые дисбалансы. Наряду с эти-

ми инфраструктура сельской местности по сравнению 

с городами в плохом состоянии. По этой причине в 

данной статье анализированы основные индикаторы 

социального неравенства в современном обществе.  

Ключевые слова: регион, бедность, доход, ус-

тройство, общество, слой, статус, неравенство, ра-

венство, инфраструктура. 

This article analyzes the indicators and trends of 

changes in social inequality in the villages of Kyrgyzstan. 

The problem of inequality among the population does not 

lose its relevance, occupying a special place in many 

sociological studies. Every year, especially in rural areas 

among the population clearly noticeable stratification bet-

ween people. If we consider the standard of living of the po-

pulation of Kyrgyzstan, for example, as housing, literacy, 

education, lack of understanding in the family, the use of 

information technology and the possibility of employment of 

young graduates, some imbalances are openly visible. 

Along with these, the infrastructure of the countryside com-

pared to the cities is in poor condition. For this reason, this 

article analyzes the main indicators of social inequality in 

modern society. 

Key words: region, poverty, income, structure, socie-

ty, stratum, status, inequality, equality, infrastructure. 

Азыркы учурда социалдык теңсиздиктин 

коомго тийгизген таасирин, негизги индикатор-

лорун карап чыгуу, көйгөйлөрүн  изилдеп тыя-

нак чыгаруу адамзаттын өнүгүүсүнө бирден бир 

таасир берүүчү актуалдуу маселелерден болуп 

саналат. Кандай гана коом болбосун көп кат-

мардуу түзүлүшкө ээ. Мындай ар кандай кат-

марлардын же страттардын болушу жана алар-

дын ортосундагы айырмачылыктар социалдык 

теӊсиздик сыяктуу көрүнүштү жаратат. Социал-

дык теӊсиздик бардык типтеги коомдук элемент 

болуп саналат. Коом структурасы боюнча кан-

чалык татаал болсо, андагы теӊсиздик ошончо-

лук айкын көрүнүп турат.  

Социалдык теңсиздик айрым өлкөлөрдүн 

гана эмес, бүт өлкөнүн бирден бир көйгөйү бо-

луп саналат. Анткени бул маселе кандайдыр бир 

деңгээлде жер жүзүндөгү бардык мамлекеттерде 

бар экендигин окумуштуулар далилдеп келген. 

Япония мамлекетинин Йокогама шаарында өт-

көн XVIII Дүйнөлүк социологдор конгрессин-

деги «теңсиздикке бурулуу дүйнөдөгү ааламда-

шуунун социологиясына чакырык» деген багыт-

тын көп талкууланганы бекеринен эмес  [1].  

Изилдөөчүлөрдүн айтымы боюнча айрым 

өлкөлөрдө коомдогу социалдык теңсиздик  ма-

селесин төмөнкү маалыматтар далилдеп турат:  

ар бир жетинчи адам он адамдын ичинен 30 

жылдан бери экономикалык жактан теңсиз өл-

көлөрдө жашашат; бүгүнкү күндө дүйнөнүн жа-

рым байлыгы калктын 1% колунда; жок дегенде 

774 млн. сабатсыз чондор жана 162 млн. балдар  

чала тоюудан жабыр тартып келишет [2]. Бул 

маалыматтарга ылайык теңсиздиктин таркашы-

на жана татаалдашына абдан маанилүү көптөгөн 

факторлор таасир берет. 

Заманбап коом көптөгөн социалдык груп-

палардан, класстардан жана дагы иерархиялык 

топтордон турат. Окумуштуулар мындай жашоо 

көрүнүшүн ар тараптуу карап, себептерин анык-

ташкан. Кээ бирөөлөрү оң жагынан карап, ошол 

нерсени зарыл дешсе, башкалыры булардан көй-

гөй-маселе гана көрүшүп аларды чечүү керек 

деп эсептешет.  

Социалдык теңсиздик маселеси көптөгөн 

окумуштуулардын  эмгектеринде каралган. Ми-

салга алсак, алардын ичинен М.Вебер, Э.Дюрк-

гейм, В. Паретто, Т.Парсонс, Д.Стиглиц, П.Со-

рокин, К.Исаев, Борсокбаева, Т.Эркинбеков ж.б.  

Окумуштуулардын аныктамасы боюнча со-

циалдык теӊсиздик – социалдык дифференция-

нын формасы. Мында өзүнчө бир индивиддер, 

социалдык топтор, катмарлар, класстар верти-

калдуу социалдык иерархиянын ар кандай теп-

кичтеринде жайгашып, жашоосунда керектүү 

мүмкүнчүлүктөрдү колдонууда теӊсиздикке ка-

был болушат. 

Нобел сыйлыгынын лауреаты экономист 

Джосеф Стиглиц теңсиздиктин мамлекеттин 

экономикасына тийгизген таасирин кеңири 

изилдеген. Теңсиздиктин кеңдигине  мүмкүнчү-

лүктүн жеткиликтүү жетишсиздиги экендиги-

нин белгилеген [3]. 

Социалдык теӊсиздиктин жогорку деӊгээли 

мамлекеттин экономикалык өнүгүшүнүн эӊ 

башкы чектөөлөрүнүн бири болуп саналат. 

Ошондуктан коомдогу дифференциацияны тө-

мөндөтүү үчүн тиешелүү чара көрүү зарыл. Бай-

лык жана жардылык өтө курч социалдык проб-

лемалардан болуп калды. Базар мамилелер 

шарттарында калк арасында, өзгөчө айыл жер-

гесинде, аярлуу социалдык катмарды балдар, аз 

камсыз болгон үй-бүлөлөр, улгайган адамдар 

түзүп калды. 

Акыркы жылдары дүйнө жүзүндө бай жана 

жакыр жашоочулардын ортосундагы киреше 

ажырымы кыйла көбөйүүдө. Коомдогу теңсиз-

диктин жогорку деңгээли мамлекеттин эконо-

микасын өнүктүрүүдө негизги кыйынчылыктар-

дын бири болуп саналат.  

Теңсиздикти ашыкча даражада басмырлоо, 

калктын айрым категорияларынын топтук ста-

тусунун бузулушуна алып келет жана кээ бир 

топторду дискриминациялоо катары каралышы 

мүмкүн.  Бул көп учурда коомдук оорчулуктун, 

коомдук чыр-чатактардын пайда болушун өнүк-

түрүү жана жайылтуу үчүн жагымдуу шарт тү-

зүүгө алып келет. Бул жагынан алып караганда, 

ар бир коом социалдык теңсиздик даражасын 

азайтуу үчүн башкаруу системасын иштеп чы-

гуу керек. Социалдык теңсиздик маселеси со-

циологиялык  изилдөөлөрдө маанилүү орунду 

ээлейт жана мамилелердин белгилүү бир түрлө-

рүн тарыхый өнүгүү боюнча анын мүнөзүнүн,  

түшүндүрмөсүн бардык  изилдөөлөрдүн негизги 

көйгөйлөрүнүн бири бойдон калууда. Социал-

дык теңсиздик тууралуу түшүнүктөр, түрлөрү, 

милдеттери, изилдөөлөрү кыргыз коомунун көй-

гөйлөрүн көп түшүнүү ачкычын табууга жардам 

берет. 

 Киреше жагынан алып караганда калктын 

арасында ар кандай катмарлар  бар: жарды бай, 

орто. Ал эми дагы калкты башка багыттар ме-

нен бөлүштүрсө болот: бийлик, кадыр-барктуу-

лук, билим берүү, аймактык таандыктыгына, 

статусуна ж.б. жагдайлар боюнча. Ар бир топ-

томго тартылган адамдардын алынган киреше-

лери, иши, колдо бар ыйгарым укуктарынын кө-

лөмү, билим деңгээли, аймактык жана уруулук 

таандыкка жараша алардын ээлеген көптөгөн 

категориялары бар. Азыркы коомдо айтылган 

категориялардын ар бири  боюнча социалдык 

теңсиздик маселеси коомдогу негизги олуттуу 

жагдайлардын бири болуп саналат. Жогорудагы 

маалыматтарга ылайык социалдык теңсиз-дик – 

бул ар бир социумга ар кандай социалдык жак-

тан маанилүү байлыктарга, жетишпеген ресурс-

тарга жана ликвиддуу баалуулуктарга бирдей 

тартылбагандыгы болуп саналат.  

Теӊсиздик маселеси бардык социологиялык 

изилдөөлөрдө өзгөчө орунду ээлеп, анын мүнө-

зү, тарыхый эволюциясы, конкреттүү формалар-

дын карым-катышы негизги маселелерден бо-

луп саналат. 

Базар экономикасына өтүүнүн жыйынты-

гында социалдык коомдун теңсиздик көйгөйү 

активдүү роль ойноп баштайт, ошондой эле кри-

зис ситемасы бардык социалдык-экономикалык 

сфераны кучагына алгандыгы эң башкы көйгөй.  

Ошондой эле социалдык теңсиздик мамле-

кеттерге гана эмес өзгөчө региондорго, айыл-

дарга да мүнөздүү. Ошол үчүн айыл жергесин-

деги жашоочулар заманбап коомго толугу ме-

нен адаптация болуусу кажет. Алар өз жолдо-

рунда социалдык активдүүлүктү жөнгө салат 

жана адамдардын капиталынын өсүүсүнө моти-

вация берет, ошондой эле базар экономикасы-

нын инвестициясына стимул беришет. Бирок 

теңсиздик социумдун стабилдүү өнүгүүсүнө 

коркунуч туудурат.   

Коомдун катмарлашуусу биздин мекендеш-

терибиздин көйгөйлүү маселелеринин тизмеси-

нин ичинен биринчи орунда болбосо да, экс-

перттер коомдук түзүлүшкө таасир берүүчү 

олуттуу маселелердин бири деп эсептешет. 

Коомдо ар кандай катмарлардын бардыгы, алар-

дын бири биринен айырмачылыгы социалдык 

теңсиздик көрүнүшүнө алып келет, жана ошон-

дой эле ал коомдун бир бөлүгү болуп саналат. 

Коом түзүлүшү канчалык татаал болгон сайын, 

теңсиздик дагы ошого жараша айкыныраак бо-

лот. 

Ошентип, коом алдыдагы өтө катуу теңсиз-

дик социалдык чыңалууга алып келет, анткени 

коом жана бийлик бир нече терс кесепеттерин 

башынан өткөрөт.  

Коомдогу социалдык теӊсиздиктин табия-

ты, формасы, функциясын изилдөө Кыргызстан-

дагы социумдун көптөгөн  маселелерин түшү-

нүүгө өбөлгө түзөт. 

Азыркы учурда коомдогу социалдык тең-

сиздикти  аныктоо үчүн киреше масштабы не-

гизги көрсөткүч болуп саналат. Анткени  кире-

ше булагы калктын сатып алуу мүмкүнчүлүгү-

нүн  негизги материалдык пайдаларынын себе-

би  катары эсептелинет. Демек, киреше масшта-

бы бирдей эмес каржылоону жана экономика-

лык, каржылык теңсиздиктин мүмкүнчүлүгүн 

аныктайт.     

Социалдык теңсиздик бир коомдук орга-

низмдин ар түрдүү сегменттеринде көрүнөт: үй-

бүлө, мекемелерге, ишканаларга, кичи жана ири 

коомдук топтордо. Коомдун  катмарлашуусу    

жакырчылыкты күчөтүп гана эмес, ошондой эле 

зордук-зомбулук жана кылмыш жолунун өнү-

гүүсүнө алып барат. Негизинен алганда, бай 

жана жакыр адамдардын  ортосундагы ажырым 

коом жана саясаттын экиге бөлүнүүсүн алып 

келет. Бул маселени алдын алуу үчүн мамлекет  

тарабынан коомдук каршылык күчтүү болушу  

абзел. 

Учурдагы коомдун жеке жактарга карата 

материалдык, гендердик, технологиялык жана 

билим тармагындагы  мүмкүнчүлүктөрдүн бир-

дей эмес бөлүштүрүлүүсү бул коомдогу топтор-

дун ортосунда байкалат.  

Кыргызстандагы социалдык теңсиздик ма-

селесинин актуалдуулугун ошондой эле статис-

тика далилдеп турат. Улуттук статистика коми-

тетинин маалыматына таянсак 2016-жылы жа-

кырчылыктын чегинен төмөн 1 млн. 557 миң ки-

шинин саны көрсөтүлөт, алардын ичинен 74,0% 

пайызы айыл жергесинин жашоочулары болуп 

эсептелинген [4].     

2017-жылы Кыргызстандагы жакырчылык-

тын деңгээли 25,6 пайызды түзгөн. Улуттук ста-

тистиканын маалыматына таянсак жакырчылык-

тын деңгээли Баткен облусунда жогорку пайыз-

ды түзөт, ал эми Ош облусу менен Бишкек шаа-

рында бул көрсөткүч башка областтарга салыш-

тырмалуу төмөнүрөөк. Аталган статистика  үй-

бүлөлүк бюджет жана жумуш күчү боюнча 

изилдөөнүн натыйжасында чыккан. Мунун не-

гизинде жакырчылыктын деңгээли  аймактар 

боюнча төмөндөгүдөй көрсөткүчтөр алынган [5] 

(табл. 1).  
Таблица 1 

Аймактар боюнча жакырчылыктын деңгээли 

Аймак Жакырчылыктын 

деңгээли 

Кыргыз Республикасы 25,6% 

Бишкек шаары 15,9 % 

Ош шаары 33, 5 % 

Баткен облусу 40,5 % 

Жалал-Абад облусу 32,6 % 

Ысык-Көл облусу 24,2 % 

Нарын облусу 29,2 % 

Ош облусу 14,3 % 

Талас облусу 20,7 % 

Чүй облусу 33,3 % 

Кыргызстандын калкынын жашоо шартын  

карасак, мисалы, турак-жай, сабаттуулук, би-

лим, үй-бүлөдөгү түшүнбөстүктөр жана жаш 

бүтүрүүчүлөрдүн ишке орношуусундагы мүм-

күнчүлүктөр сыяктуу көрсөткүчтөр боюнча өл-

көдө ачык эле кээ бир дисбаланстар көрүнүп ту-

рат. Канчалаган үй-бүлөлөрдө турак-жай масе-

леси чоң көйгөй туудуруп, өзгөчө бул көрсөткүч 

жаш үй-бүлөлөрдө көбүрөөк байкалат. Үй-бүлө-

дөгү жетишсиздиктин айынан канчалаган кыр-

гыздар чет өлкөгө мигрант болуп кетүүдө. Анын 

кесепетинен көптөгөн үй-бүлөлөрдө оор кыр-

даалдар жаралып, үй-бүлө институнун бузулу-

шуна алып келип атат. Ошондуктан, негизги 

көйгөйлөрдун бири болуп үй-бүлөдөгү жетиш-

сиздиктин жылдан жылга көбөйүшү, жашоонун 

кымбатташы көп маселелерди алып келет десек 

болот. Мындайча айтканда, социалдык теңсиз-

дик коомдун ажырагыс бир бөлүгү болуп сана-

лат.  

Билим берүү жана маданият тармагындагы  

кризис, социалдык-экономикалык шарттар, 

ошонун ичинде теңсиздик маселеси дагы айыл 

жергесинин өнүгүүсүнө тоскоолдукту жаратып, 

калктын журум-турумун башка нукка бурууга 

алып келет.  

Баардыгыбызга маалым болгондой аң-се-

зимдин эң маанилүү баалуулугу болуп билим 

тармагы эсептелинет. Ал баардык адамзаттын 

аткарган ишмердүүлүгүндө негизги болуп сана-

лат. Бул багыттагы мүмкүнчүлүктү баардык 

адамдар бирдей колдоно албагандыктан коомдо 

теңсиздик маселеси келип чыгат. Өзгөчө бул 

жагдай айыл жергесинде даана байкалат.  

Акыркы жылдары жер планетасында бай-

лар жана жардылардын кирешеси бири-биринен 

кескин айырмаланып келе жатат. Анын ичинде 

Кыргызстан социалдык теӊсиздик боюнча ал-

дыӊкы орундарды ээлейт.  

Үй-бүлөнү чыңдоо максатында «Кыргыз 

Республикасындада алгач ирет гендердик тең-

чиликке жетүү жаатындагы узак мөөнөттүү до-

кумент – “Кыргыз Республикасынын 2020-жыл-

га чейинки гендердик теңчиликке жетүү боюнча 

улуттук стратегиясы” кабыл алынган [6]. «Бул 

мезгилде тутумдуу өзгөртүүлөрдү жүргүзүү 

жана гендердик теңчилик жаатындагы абалды 

бир топ жакшыртуу зарыл экендиги белгилен-

ген. Бирок буга карабай өзгөчө айыл аймактарда 

гендердик тенсиздик маселеси окум сүрүп ке-

лет. Гендерлик аспект өтө айкын эмес, бирок 

ошондой болсо да байкалып турат, анткени аял-

дардын арасында тиричилик минимумунан аз 

киреше алгандардын үлүшү бир канча пайызга 

жогору жана салыштырмалуу жогорку киреше 

алгандардын үлүшүнөн көз көрүнөө төмөн, 

башкача айтканда жалпысынан алганда алардын 

кызмат акыларынын деңгээлинин спектри эр-

кектерге караганда бир топ кыскараак [7]. Улут-

тук статистиканын маалыматына ылайык жыл-

дан жылга мамлекеттик кызматта иштеген эр-

кектердин саны өсүүдө. Акыркы үч жыл боюнча 

кененирээк маалымат кийинки 2-таблицада көр-

сөтүлгөн [8].  
Таблица 2 

Аймактар боюнча мамлекеттик кызматта иштегендердин саны 

 

 

2015 2016 2017 

Мужчины Женщины Мужчины Женщины Мужчины Женщины 

Баткен областы 496 217 619 232 616 222 

Жалал-Абад областы 989 608 1092 642 1133 640 

Ыссык-Көл областы 486 485 472 499 555 514 

Нарын областы 392 351 514 371 600 357 

Ош областы 547 287 562 289 611 271 

Талас областы 325 234 308 237 349 234 

Чуй областы 661 630 836 736 968 767 

Бишкек шаары 6284 4222 5531 3854 4727 3946 

Ош шаары 596 271 670 248 939 312 

 

Азыркы кездеги маалыматтык-технология-

лык багыттар коомдогу бардык мамилелерди 

олуттуу өзгөртүүдө. Жаңы технологиялар про-

дукцияларды өндүрүү жана кызмат көрсөтүү 

ыкмаларын гана өзгөртпөстөн, ошондой эле жа-

рандык укуктарды жүзөгө ашыруунун, инсан-

дын өзүн-өзү көрсөтүшүнүн, билим алуунун, 

жаш муундарды тарбиялоонун жана эс алуунун 

жаңы ыкмаларын түзөт. Маалыматтык коомдо 

аралыктар кыскарып, глобалдашуу жүрүп, ре-

гиондорду өнүктүрүү үчүн болуп көрбөгөндөй 

мүмкүнчүлүктөрдү алып келет. Бирок азыркы 

учурда маалыматтык жаны технологиялардын 

(телефон, планшет, ноутбук, Интернет ж.б) күч-

түү темпте өнүгүүсү айыл жеринде жашаган ка-

рапайым адамдарга жеткиликтүү болбой көптө-

гөн кыйынчылыктарды алып келүүдө. Булар ме-

нен бирге айыл жергесинини инфраструктурасы 

шаарларга салыштырмалуу начарыраак абалда 

экени баардыгыбызга маалым. Азыркы шартта 

айыл жерлериндеги калктын жашоо сапатын 

жогорулатуу үчүн социалдык инфраструктура-

ны өнүктүрүү зарыл. Бул көйгөйдү изилдөөчү 

илимпоздордун пикири боюнча айылдын ин-

фраструктурасын өнүктүрүүнүн деңгээли азы-

рынча “азыркы талаптардан бир топ артта ка-

лууда” [9]. 

Жыйынтыктап айтканда, азыркы учурда 

кыргыз коомчулугунда социалдык теңсиздик 

айыл тургундары үчүн эң бир актуалдуу маселе 

экенин жогоруда белгиледик. Себеби, көпчүлүк 

элдердин жалпы отурукташуусу айыл жерине 

туура келет. Теӊсиздиктин деӊгээли коомдогу 

ар бир топтордун жашоо деӊгээлинде чоӊ айыр-

мачылыкка алып келип, калктын кээ бир топто-

рун басынткан дискриминация катары кабыл 

алынат. Бул жагдай көбүнчө, коомдо социалдык 

чыӊалууну жаратып, социалдык конфликттин 

пайда болушуна, өнүгүшүнө жана таралышына 

алып келет. Ушуга байланыштуу ар бир коом 

социалдык теӊсиздикти төмөндөтүү үчүн жөнгө 

салуучу система иштеп чыгуусу зарыл. 

